
Tecchia di paci

Vulissi cu li mani
acchiappari lu suli 
purtallu a cu è a lu scuru 
e daricci tecchia di lustru.

Vulissi lu me cori dari 
a unu chi sta pi muriri 
e fallu rispirari. 

Vulissi dari 
un pezzu di pani 
a cu avi pitittu 
e nun avi chi mangiari.

Vulissi cu li mani 
acchiappari lu focu 
pi capiri li dulura di li cristiani.

Vulissi tecchia di paci
pi jittallu nni li cori 
a tutti lì putenti
e falli stari ‘n paci.

